
      20 ára 
afmælisútgáfa    
7.–10. nóvember 

Viðtöl við Ásgeir Trausta, 
Bríeti, Ólaf Arnalds o.fl.

Dagskráin, böndin,  
tónleikastaðirnir og   

sérstakir viðburðir
Fleiri en 230 listamenn 
frá tæplega 26 löndum

Stærsta Iceland Airwaves 
frá upphafi!

Hátíðargestir sem eiga armband geta mætt í Ráðhús Reykjavíkur á mánudag kl. 12 með þetta blað 
 til að eiga möguleika á að vinna ýmsa vinninga og fríðindi í tengslum við hátíðina.

MYND/FLORIAN TRYKOWSKI/ICELAND AIRWAVES

Öll dagskráin, viðtöl og margt fleira.
Geymdu blaðið og þú gætir unnið
VIP uppfærslu, varning og fleiri fríðindi.

icelandairwaves.is  #airwaves2018

SÉRBLAÐ
FYLGIR Í DAG!

 



 
Þú ert 
kannski 
inni á ein-
hverjum 
stað og 
allt í einu 
byrjar 
einhver 
að spila 
sem getur 
breytt lífi 
þínu.

Við ætlum að spila 
flest lögin af nýju 

plötunni sem kemur út 
snemma á næsta ári.

Útgefandi: Torg ehf Veffang: frettabladid.isÁbyrgðarmaður: Kristín Þorsteinsdóttir Sölumaður auglýsinga: Jón Ívar Vilhelmsson, jonivar@frettabladid.is, s. 512 5429 

Ásgeir Trausti var eitt aðal-
númerið á Iceland Airwaves 
á síðasta ári en þá hélt hann 

eftirminnilega tónleika í Eldborgar-
sal Hörpu við góðar undirtektir. 
Í ár heldur hann öllu minni og 
persónulegri tónleika sem fara 

fram í Fríkirkjunni í Reykjavík 
dagana 9. og 10. nóvember en þar 
fá áhorfendur m.a. að heyra mörg 
ný lög af væntanlegri plötu hans. 
„Ég mun koma þar fram ásamt 
Júlíusi Róbertssyni en við ætlum 
að spila flest lögin af nýju plötunni 
sem kemur út snemma á næsta ári. 
Tónleikarnir verða í stíl við Hring-
sólstúrinn sem ég fór í sumar, lág-
stemmdir og þægilegir, með okkur 

tvo ásamt tveimur gítörum. Senni-
lega hendir maður einhverjum 
eldri lögum inn á lagalistann líka en 
aðalfókusinn er nýju lögin.“

Annasamt ár
Undanfarið ár hefur verið anna-
samt hjá Ásgeiri Trausta. Í upphafi 
árs kláraði hann tónleikaferðalag 
í tengslum við plötuna Afterglow 
sem kom út í fyrra og hóf strax í 
kjölfarið að semja efni fyrir næstu 
plötu. „Ég lokaði mig af í sumar-
bústað í nokkrar vikur til að semja 
og þegar því ferli lauk þá fór ég 
í skíðaferðalag til Austurríkis í 
nokkra daga. Eftir heimkomuna 
hófust upptökur í stúdíóinu þannig 
að árið hefur mestmegnis farið í 
gerð nýju plötunnar.“

Sérstakur viðburður
Utan tónleikanna í Fríkirkjunni 
stendur hann fyrir viðburði í 
stúdíóinu Hljóðrita sem ber heitið 
Straight to Vinyl. Þar munu átta 
ólíkir listamenn halda stutta óform-
lega tónleika, eða taka upp 1-2 lög, 
sem verða gefin strax út á einni 
vínylplötu. Einn heppinn gestur fær 
plötuna að gjöf eftir hverja tónleika 
sem mun innihalda eitt lag á hvorri 
hlið. „Það sem gerir þetta sérstakt er 
að það verður þá aðeins eitt eintak 
til af hverjum tónleikum og einhver 

heppinn áhorfandi fær svo að taka 
það með sér heim. Þetta verða því 
ekki hefðbundnir tónleikar sem 
slíkir heldur býðst þeim að halda 
hér stutta tónleika eða taka bara 
upp eitt eða tvö lög, það fer bara 
eftir fílingnum.“

Ekkert sérstakt þema
Eins og fyrr segir kemur ný plata út 
snemma á næsta ári en hann segir 
hljóðheimi hennar svipa til þess 
sem hann var að gera á fyrstu plötu 
sinni, Dýrð í dauðaþögn, sem kom 
út árið 2012. „Flest lögin eru drifin 
af kassagítar og píanói, minna af 
synthum og elektróník. Pælingin 
í byrjun var að gera lágstemmda 
kassagítarplötu en það var bara 
ekki nógu skemmtilegt þannig að 
platan endaði á að fara í margar 
áttir. Textarnir eru bæði á íslensku 
og ensku og verða því gefnar út tvær 
útgáfur, önnur á íslensku en hin á 
ensku. Það er því ekki víst að það 
verði nákvæmlega sömu lögin á 
báðum útgáfum. Textana vann ég 
með pabba mínum, Einari Georg, 
og Júlíusi Róbertssyni en umfjöll
unarefni þeirra fara líka í margar 
áttir eins og lögin. Því er erfitt að 
segja að það sé eitthvert sérstakt 
þema í gangi. Stefnan er sett á 
útgáfu snemma á næsta ári en ekki 
er enn kominn útgáfudagur.“

Lágstemmdur og þægilegur  
    Ásgeir Trausti

Ásgeir Trausti heldur tvenna tónleika í Fríkirkjunni í Reykjavík. MYND/ERNIR

Í ár heldur Ásgeir 
Trausti tvenna 
tónleika í Frí­
kirkjunni í Reykja­
vík þar sem nýju 
lögin verða í for­
grunni. Auk þess 
stendur hann 
fyrir skemmtileg­
um viðburðum í 
Hljóðrita þar sem 
heppnir gestir fá 
einstaka vínyl­
plötur að gjöf.

Bríet verður mjög upptekin á 
Airwaves. „Ég verð á fimmtu-
daginn í Stúdentakjallaranum 

og svo um kvöldið á Listasafninu og 
svo verð ég á laugardeginum bæði 
í Landsbankanum og Sundhöll 
Reykjavíkur,“ segir hún og lofar 
sjónrænni ekki síður en hljóðrænni 
upplifun, sérstaklega í Listasafninu. 
„Þar verð ég með flottar mynd-
skreytingar sem verða svolítið 
aðalatriðið og þar verða spiluð ný 
lög sem eru ekki komin út svo ég er 
spennt fyrir því. Ég verð bara ein, 
það verður engin hljómsveit eða 
þannig.“

Þetta er í fyrsta sinn sem Bríet 
kemur fram á Airwaves en í fyrra 
fór hún á nokkra tónleika. „Ég var 
nýbúin að kynnast kærastanum 
mínum og hann náði að redda mér 
miða með því að klippa armband af 
bróður sínum sem hafði keypt arm-
band en komst ekki. Og við límdum 
það á mig sem er auðvitað harð-
bannað,“ segir Bríet, en mælir ekki 
með þessari aðferð. „Við náðum að 
sjá eitthvað áður en armbandið var 
tekið af mér og ég komst ekki lengra 
og náði ekki að sjá það sem mig 
langaði mest að sjá. Svo ég var frekar 
fúl. Ég mæli ekki með þessu, betra 
bara að kaupa miða.“

Hún er mjög spennt fyrir því að 

koma fram á Airwaves. „Mér hefur 
alltaf fundist þetta mjög flott og allt 
í kringum það. Þú ert kannski inni á 
einhverjum stað og allt í einu byrjar 
einhver að spila sem getur breytt lífi 
þínu. Og það er bara geggjað því þú 
ert kannski ekki með allt skipulagt 
heldur bara nokkrir sem þig langar 
að sjá en svo er kannski einhver á 
undan eða eftir sem þú hafðir aldrei 
séð áður. Ég man til dæmis að ég fór 
í fyrra inn á bókasafn og bjóst við 
rólegheitum en þá var þungarokks-
hljómsveit þar og geðveik læti og 
mér brá svolítið en svo var það mjög 
gaman.“

Hún er ánægð með fleira á 
Airwaves í ár. „Mér finnst merkilegt 
og frábært að þetta er í fyrsta skipti 
sem er jafnt kynjahlutfall þó það 
sé sorglegt að það sé að gerast fyrst 
núna.“

Bríet sendi frá sér nýtt lag í gær. 
„Þetta lag hefur verið til í svolítinn 
tíma og ég er ótrúlega spennt að 
gefa það út því þetta er lag sem 
hefur persónulega merkingu fyrir 
mig,“ segir hún. „Þetta er dúett með 
Steinari og ég er mjög spennt að fá 
viðbrögð því það er svolítið öðruvísi 
en það sem ég hef gert áður.“ Nýja 
lagið er hægt að finna á Spotify og 
auðvitað er líka hægt að heyra Bríeti 
sjálfa flytja það á Airwaves.

Frábært að það sé loksins  
jafnt kynjahlutfall á Airwaves
Bríet er átján ára söngkona og rísandi stjarna á íslenskum tónlistarhimni. Hún gaf út sitt fyrsta lag, 
In Too Deep, í janúar síðastliðnum en lagið hlaut feykilega góðar viðtökur bæði hérlendis og er­
lendis. Bríet hlakkar til að taka þátt í Airwaves en hún kemur nú fram þar í fyrsta sinn. 

Bríet leggur mikið upp úr því sjónræna þegar hún kemur fram og mega áhorfendur búast við 
skrautlegu sjónarspili þegar hún kemur fram í Listasafninu á fimmtudaginn.

Icelandair hefur verið stoltur styrktaraðili Iceland Airwaves í 20 ár og þannig lagt sitt af 
mörkum við að auðga íslenskt menningarlíf. Annað árið í röð verður Listasafn Reykjavíkur 
tónleikastaður Icelandair og hlökkum við til að taka á móti hátíðargestum. Icelandair hefur 
jafnrétti að leiðarljósi og við fögnum því jöfnu kynjahlutfalli listafólksins sem fram kemur í ár. 
Góða skemmtun. 

STUÐNINGUR 
FRÁ UPPHAFI

Það er orðið ansi 
langt síðan ég hef 

sjálfur haldið tónleika 
hér á landi.

Eins og flestir, ef ekki allir, 
íslenskir tónlistarmenn 
hlakkar Ólafur Arnalds mjög 

til að koma fram á Iceland Airwaves 
í næstu viku enda þá orðin þrjú 
ár síðan hann spilaði síðast undir 
eigin nafni hér á landi. „Ég held að 
ég geti nokkurn veginn fullyrt að 
Iceland Airwaves eigi sérstakan 
stað í hjarta allra íslenskra tónlist-
armanna. Tíminn til undirbúnings 
er hins vegar knappari en á öðrum 
tónleikum, svo það þarf að passa sig 
að reyna ekki að gera of mikið. Það 
er orðið ansi langt síðan ég hef sjálf-
ur haldið tónleika hér á landi en 
það var einmitt á Iceland Airwaves 
árið 2015. Reyndar spilaði ég með 
techno-bandinu mínu Kiasmos rétt 
eftir áramótin hér heima en óhætt 
er að segja að tónleikarnir í næstu 
viku verði öðruvísi.“

Tvennir tónleikar
Ólafur kemur fram á tvennum 
tónleikum á hátíðinni, á fimmtu-

dag og föstudag, og eru þeir hvorir 
tveggja í Þjóðleikhúsinu og hefjast 
á miðnætti. „Meginuppistaðan í 
dagskránni verða lög af nýjustu 
plötu minni, re:member, sem kom 
út í lok sumars en ég mun líka flytja 
nokkur eldri lög í bland við þau 
nýju.“ Re:member hefur fengið 
mjög góðar viðtökur heima og 
erlendis, bæði hjá aðdáendum og 
gagnrýnendum.

Hlaðinn verkefnum
Ólafur hefur svo sannarlega ekki 
setið auðum höndum síðan 2015. 
Árið 2016 gaf hann út plötuna 
Island Songs en við gerð hennar 
ferðuðust hann og Baldvin Z leik-
stjóri til sjö mismunandi staða á 

Íslandi þar sem Ólafur vann með 
sjö ólíkum listamönnum og Baldvin 
tók upp myndbönd við lögin sjö. 
Einnig samdi hann tónlist við 
sjónvarpsþættina Broadchurch 
eins og frægt er orðið en fyrir hana 
hlaut hann hin virtu BAFTA-sjón-
varpsverðlaun. Ólafur kom einnig 
að tónlistinni í þáttunum Electric 
Dreams sem byggðir eru á verkum 
rithöfundarins Philips K. Dick.

Langur túr fram undan
Fyrri hluti árs fór í gerð og upp-
töku re:member og segist Ólafur 
hafa eytt stærstum hluta þess tíma 
einn í stúdíóinu. „Núna er ég hins 
vegar að byrja tónleikaferðalag sem 
klárast einhvern tímann í lok næsta 
árs. Fyrsta hlutanum er að ljúka 
núna í þessum töluðu orðum og 
við komum beint á Airwaves. Eftir 
tónleikana í næstu viku förum við 
beint til Bandaríkjanna á stuttan 
túr og þaðan til Ástralíu. Svo endum 
við árið á að flytja stóru útgáfuna af 

„sjóvinu“ heim til Íslands og stillum 
upp fyrir tónleika í stóra salnum í 
Hörpu.“

Vegna mikilla anna undanfarið 
segist Ólafur ekki hafa gefið sér tíma 
til að kynna sér nægilega vel dagskrá 
hátíðarinnar. „Ef ég á að vera alveg 

hreinskilinn þá hef ég ekki náð að 
skoða dagskrána nógu vel enda er 
ég búinn að vera á tónleikaferðalagi 
síðan um miðjan september. En 
ég er þó mjög hrifinn af Aurora og 
Blood Orange svo ég nefni nokkra 
sem koma fram á Airwaves í ár.“

  Airwaves á sér 
sérstakan stað
Nýjasta plata Ólafs Arnalds kom út í ágúst og hefur feng-
ið góðar viðtökur. Lögin á henni verða í forgrunni tón-
leika hans í Þjóðleikhúsinu á fimmtudag og föstudag.

„Eftir tónleikana í næstu viku förum við beint til Bandaríkjanna á stuttan túr 
og þaðan til Ástralíu,“ segir Ólafur Arnalds. myND/ÓLAFUR ARNALDS

#CENTERHOTELS

centerhotels.com/airwaves

Happy Hour &
freistandi tilboð!

16:00 ARON BIRKIR
17:00 VIO
18:00 STAFRÆNN HÁKON

�mmtudag
 8. nóvember

ÍSAFOLD //
CENTERHOTEL ÞINGHOLT
Þingholtsstræti 5 
101 Rvk. - 595 8535

16:30 MILL
17:30 ARI ÁRELÍUS
18:30 VAR

föstudag
 9. nóvember

JÖRGENSEN //
CENTERHOTEL MIÐGARÐUR
Laugavegur 120  
105 Rvk. - 595 8565

16:00 FEBRÚAR
17:00 MIMRA
18:00 INGUNN HULD

laugardag
 10. nóvember

SKÝ //
CENTERHOTEL ARNARHVOLL
Ingólfsstræti 1 
101 Rvk. - 595 8545

BÝÐUR UPP Á ICELAND AIRWAVES OFF-VENUE TÓNLEIKA

STOLTUR STYRKTARAÐILI

Landsbankinn vill styðja við bakið á ungu og  
efnilegu tónlistarfólki. Undanfarin fimm ár höfum  
við styrkt Iceland Airwaves og unnið náið með  
fimmtán glæsilegum listamönnum. Framtíð  
íslenskrar tónlistar er svo sannarlega björt.
www.landsbankinn.is/icelandairwaves

Off Venue - 8. nóvember
Stúdentakjallarinn

Off Venue - 10. nóvember
Landsbankinn Austurstræti

17.00  Huginn
17.30  Bríet
18.00  Kælan Mikla

15.30  Huginn
16.00  Bríet
16.30  Aron Can

Júníus 
Meyvant

Axel Flóvent

Auður

GDRN

Kælan Mikla

Vök

dj. flugvél  
og geimskip

East of
My Youth

Birnir

Huginn

Young Karin

Herra  
Hnetusmjör

RuGl

Between 
Mountains

Bríet







Um leið er hátíðin 
nokkurs konar 

þverskurður af íslensku 
tónlistarlífi hverju sinni 
og hálfgerð uppskeru-
hátíð um leið.

Mikil fjölbreytni og 
skemmtileg stemning 
einkennir alltaf andrúms-

loftið á Iceland Airwaves-hátíðinni, 
segir Anna Ásthildur, kynningar-
stjóri hjá Senu Live, rekstraraðila 
Iceland Airwaves. „Hér er nær 
öll tónlistarflóran, frá rólegri 
píanótónlist, yfir í dauðarokk og 
rapp. Margir erlendir gestir sækja 
hátíðina sem setur sinn svip á hana 
og miðborgina um leið. Stór partur 
af hátíðinni er ekki síst að upp-
lifa eitthvað nýtt, verða hissa og 
vera fyrir vikið með opinn hug og 
hjarta þegar maður sækir tónleika. 
Um leið er hátíðin nokkurs konar 
þverskurður af íslensku tónlistarlífi 
hverju sinni og hálfgerð uppskeru-
hátíð um leið. Enda leggja flytj-
endur mikið á sig til að skila sem 
bestum tónleikum.“

Nýr tónleikastaður
Það er alltaf eitthvað um nýjungar 
á Airwaves og hátíðin í ár er engin 
undantekning, segir Anna. „Þetta er 
tónlistarhátíð sem byggir á ólíkum 
tónleikastöðum milli ára. Harpa 
hefur til dæmis verið áberandi 
undanfarin ár en verður það ekki 
í ár. Fyrir vikið erum við svolítið 
dottin í sama gamla fílinginn þar 
sem gestir rölta milli staða í 101 og 
detta inn á hitt og þetta skemmti-
legt.“

Meðal nýjunga í ár er nýr tón-
leikastaður í Airwaves-fjölskyld-
unni. Um er að ræða Skúla Craft 
Bar í Aðalstræti og gegnir hann 
hlutverki klúbbhúss hátíðarinnar. 
„Staðurinn verður einungis opinn 
gestum hátíðarinnar og þar verður 
meðal annars boðið upp á sértilboð 
á mat og drykk og tónleika í sam-
starfi við The Current, útvarpsstöð 
frá Minneapolis.“

Sundlaugarpartí og jógatími
Sundlaugarpartí verður haldið í 
Sundhöll Reykjavíkur á laugardag-
inn kl. 15-19. „Sundlaugarpartíið 
á vafalaust eftir að slá í gegn enda 
nýlega búið að endurbæta og 
stækka þessa fornfrægu sundlaug. 
Þau sem koma fram þar og halda 
uppi fjörinu eru DJ Snorri Ástráðs, 
Daði Freyr og Bríet.“

Í ár verður í fyrsta sinn boðið upp 
á jógatíma sem haldinn er í Iðnó, 
á föstudagsmorguninn kl. 6. „Við 
ætlum að breyta húsinu í fallega 
jógastöð og bjóða upp á góða nánd 

Dottin í sama gamla fílinginn
Stór partur af Iceland Airwaves-hátíðinni er að upplifa eitthvað nýtt, verða hissa og vera með op-
inn hug og hjarta þegar tónleikar eru sóttir. Í ár verður boðið upp á ýmsar skemmtilegar nýjungar.

Mikil fjölbreytni og skemmtileg stemning einkennir alltaf andrúmsloftið á 
Iceland Airwaves-hátíðinni, segir Anna Ásthildur kynningarstjóri. MYND/EYÞÓR

Skúli Craft Bar er nýr tónleikastaður í Airwaves-fjölskyldunni.

Nokkrar breytingar í ár:

l Allir tónleikar og viðburðir í miðbæ Reykjavíkur.
l Óþarfi að vera á bíl.
l Allt er innifalið í armbandinu.
l Ekki þarf að kaupa sér inn á stóra viðburði.
l �Nokkrir vinsælir tónlistarmenn halda tvenna tónleika, t.d. Ólafur 

Arnalds, Högni og Eivør.
l Frábær dagskrá sem er hverrar krónu virði.
l Ýmsir afslættir, t.d. hjá Cintamani og völdum veitingastöðum o.fl.
l Aldrei fleiri bönd, tónleikastaðir og pláss fyrir gesti
l �Ýmsir sér viðburðir, t.d. sundlaugarpartí, jóga og vínylupptaka með 

Ásgeiri Trausta.

Spennandi leikur – vinningar í boði

Tíu heppnir gestir vinna til verðlauna:

l �Ef þú átt armband getur þú mætt með það og þetta blað í Ráðhúsið og 
þá hefur þú möguleika á vinningum.

l �Fyrstu tíu sem mæta á mánudag detta í lukkupottinn!
l �Til að eiga möguleika verður þú að kaupa armband um helgina!
l �Gjafapakki frá Cintamani.
l Uppfærsla í VIP aðgang!
l �Drykkjarpeningur svo hægt sé að njóta.
l �Möguleiki á að taka þátt á samfélagsmiðlum ef óskað er.

og öndun, fallega tónlist, dans, 
gleði og íhugun. Eftir það breytist 
andrúmsloftið heldur betur og fjör 
færist í leikinn þar sem stemningin 
breytist meira í rave-partí. DJ Mar-
geir og Tómas Oddur sjá um fjörið 
hér.“

Sagan rakin í heimildarmynd
„Heimildarmyndin Iceland Air
waves: Full circle verður frumsýnd á 
hátíðinni en þar er saga hátíðarinn-
ar rakin frá því hún var stofnuð sem 
lítil hátíð fyrir tveimur áratugum og 
til dagsins í dag. Rætt er við marga 
aðila sem hafa komið að henni 
síðustu 20 árin en myndin verður 
sýnd á Marina Hóteli og kostar ekk-
ert inn. Einnig má nefna að í tilefni 
20 ára afmælisins verða tónleikar 
á Gauknum þar sem nokkur bönd 
koma fram sem spiluðu á fyrstu 
hátíðinni, til dæmis Toy Machine 
og Dead Sea Apple.“

Hátíðargestir geta einnig leigt 
jakka frá Cintamani, hlustað á 

ótal lagalista á Spotify í tengslum 
við hátíðina meðan þeir kynna 
sér dagskrána, kort og fleira í nýja 
Airwaves-appinu þar sem allt upp-
færist í rauntíma.

„Fyrir einungis 21.900 kr. geta 
gestir séð yfir 230 listamenn frá 26 
löndum í miðbæ Reykjavíkur og 
eru allir tónleikar innifaldir í arm-
bandinu sem auk þess gefur afslátt 
á ýmsum veitingastöðum og hjá 
Cintamani. Verðið hækkar mánu-
daginn 5. nóvember þannig að ég 
vil hvetja sem flesta til að kaupa 
armband sem fyrst.“

Reykjavíkurdæturnar 
Reykjavíkurdætur

Hvað hlakkið þið mest til að sjá?
Það eru Cyber, Sura, Ragga Holm, 

Blood Orange, Special-K, Jimothy 
Lacoste og Indridi. Af því að við 
elskum þau öll því þau eru annað-
hvort í bandinu okkar eða elsk-
endur þess.

Af hverju elskið þið Airwaves?
Við höfum svo oft spilað á hátíð-

inni og Iceland Airwaves gaf okkur 
einstakt og ómetanlegt tækifæri til 
að koma okkur á framfæri erlendis. 
Við eigum velgengni okkar meðal 
annars henni að þakka.

Hvernig er best að njóta hátíðar-
innar í botn?

Fara á sem flesta tónleika og hafa 
gaman af. Við hlökkum ekkert smá 
til að sjá ykkur öll á Listasafninu 
á miðvikudeginum þegar Reykja-
víkurdætur koma fram!

Katla Vigdís 
 hljómborðsleikari og söngkona 
Between Mountains

Hvað hlakkar þú mest til að sjá?
Ég er mest spennt fyrir Eivør 

Pálsdóttur en hún er í miklu uppá-
haldi. Síðan er það Aurora og svo 
er ég auðvitað mjög spennt að 
sjá Rythmatik, þeir eru frábærir 
og voru að gefa út geggjaða plötu 
nýlega.

Af hverju elskar þú Airwaves?
Ég dýrka Airwaves í tætlur og 

stemninguna þar. Hátíðin er líka 
svo ótrúlega góður stökkpallur til 
þess að kynna músíkina sína.

Hvernig er best að njóta hátíðar-
innar í botn?

Bara að sökkva sér í þetta og vera 
með fullt af „mönsi“ sem heldur 
manni gangandi yfir daginn. 
Drekka sem minnst af vökva til 
þess að lágmarka salernisferðir. 

Það er ekkert verra en að vera 
komin fremst við sviðið og þurfa 
síðan að fara á klóið.

Franz Gunnarsson 
gítarleikari Dr. Spock

Hvað hlakkar þú mest til að sjá?
Ef ég ætti að nefna nokkur bönd 

og tónlistarmenn koma helst upp 
í huga minn Vök, Kul, Une Misére, 
Soccer Mommy, Warmland, Lisa 
Morgernstern, GDRN, Aurora og 
Charles Watson. Allt gott stöff.

Af hverju elskar þú Airwaves?
Af því að ég hef verið partur af 

hátíðinni frá upphafi og hún hefur 
gefið mér svo margar æðisgengnar 
upplifanir.

Hvernig er best að njóta hátíðar-
innar í botn?

Ódrukkin/n.

Hverju mæla tónlistarmenn með?

Ragga Hólm. MYND/sigtryggur ari Soccer Mommy.

Hatari eru 
frábærir á tón-
leikum segir 
Sawako Nevin.

Þessir 
strákar eiga 
eftir að 
verða stórt 
nafn!

Móheiður 
Guðmundsdóttir  
yfirmaður miðasölu

l �Av Av Av – ég er mjög spennt að 
sjá þessa dönsku stráka á sviði.

l �Alma – súper svalur poppari frá 
Finnlandi.

l �Jimothy Lacoste – ég fékk góða 
ábendingu frá Önnu vinkonu 
minni varðandi þennan unga 
breska rappara.

Sawako Nevin  
tengiliður viðskiptaaðila

l �Hatari – þeir eru svo frábærir á 
tónleikum.

l �Fufanu – af því þeir eru svo sætir!
l �Trupa Trupa – skemmtileg og 

rokkskotin tónlist frá Póllandi.

Hverju mæla starfsmenn með?

Natalie Prass vakti mikla athygli með 
fyrstu plötu sinni sem kom út 2015.

Leigh Lust hóf ferilinn sem 
tónlistarstjóri WNYU útvarps-
stöðvarinnar á 9. áratugnum 

og hefur unnið hjá nokkrum 
stórum útgáfufyrirtækjum, Capi-
tol Records, Elektra Records og 
Atlantic Records, í gegnum tíðina. 
Hann hefur starfað með þekktum 
listamönnum á borð við Butthole 
Surfers, Blind Melon og Stereolab, 
ásamt mörgum öðrum, en seinna á 
ferlinum uppgötvaði hann sveitir 
eins og The Avalanches, Sixpence 
None the Richer, Jet og Halestorm 
og gerði við þær plötusamning.

Nú er hann yfirmaður í þróunar-
deild PledgeMusic, þar sem hann 
hefur unnið með listamönnum eins 
og The Flaming Lips, Jose Gonzalez, 
Chvrches og mörgum fleiri. Í ár er 
Leigh að koma á Airwaves í átjánda 
sinn og gestir hátíðarinnar geta 
fylgst með honum taka viðtal við 
tónlistarsérfræðinginn Bob Lefsetz 
á CenterHotel Plaza, föstudaginn 
9. nóvember.

Hluti af hátíðinni frá byrjun
„Árið 1999 var ég í sjö manna hópi 
stjórnenda úr tónlistariðnaðinum 
sem var fenginn til Íslands til að 
athuga hvort hljómsveitin Dead 
Sea Apple gæti náð velgengni 
erlendis,“ segir Leigh. „Það var farið 
með okkur til Akureyrar á tónleika 
og þar spiluðu Dead Sea Apple, 
Toy Machine og Carpet, en þessar 
hljómsveitir eru einmitt allar að 
fara að spila aftur saman á 20 ára 
afmælistónleikum núna í ár.

Við vorum öll mjög hrifin. Með 
okkur var meðal annars yfirmaður 

hjá EMI-útgáfufyrirtækinu og 
Magnús Stephensen, yfirmaður 
markaðsmála hjá Icelandair í 
Bandaríkjunum. Þeir fóru að velta 
fyrir sér hvort það væri ekki tilefni 
til að reyna að halda heila tón-
listarhátíð,“ segir Leigh. „Magnús 
reddaði svo flugskýli á Reykjavíkur-
flugvelli og bókaði nokkrar sveitir, 
meðal annars GusGus og Thievery 
Corporation, og þannig fæddist 
fyrsta Airwaves-hátíðin.

Af því að ég var hluti af þessum 
fyrsta hóp hefur mér alltaf liðið 
eins og ég sé hluti af hátíðinni,“ 
segir Leigh. „Framan af hjálpaði ég 
líka skipuleggjendum hátíðarinnar 
með því að benda þeim á og koma 
þeim í samband við listamenn í 
Bandaríkjunum sem voru að vekja 
athygli. Ég var hálfgerður ráðgjafi 

hátíðarinnar og það var mjög 
spennandi að finnast maður vera 
hluti af þessu.“

Margt sem heillar á Airwaves
Leigh kemur aftur og aftur af 
ýmsum ástæðum. „Þetta er uppá-
haldstónlistarhátíðin mín og ég 
hef farið á margar. Það er ótrúlega 
mikið af hæfileikaríkum listamönn-
um, ég elska landið og það er frá-
bært að hitta aftur alla vinina sem 
maður sér alltaf á Airwaves,“ segir 
Leigh. „Svo sér maður líka svo mikið 
af fjölbreyttri og frábærri tónlist, 
bæði íslenskri og annars staðar frá. 
Það er líka frábært að geta sökkt sér 
í tónlist frá mörgum lítt þekktum 
og upprennandi listamönnum og 
uppgötva fullt af nýrri tónlist. Það 
endurvekur ástríðu mína fyrir tón-
list að mörgu leyti.

Borgin er líka svo lítil og það er 

svo stutt á milli tónleikastaða að 
maður getur séð 3-4 hljómsveitir 
á klukkustund ef maður vill ganga 
á milli tónleika,“ segir Leigh. „Ég 
reyni að sjá eins mikið og ég get, 
finna það sem mér líkar og kafa 
dýpra seinna. Það skemmir heldur 
ekki fyrir að geta horft á norður-
ljósin á leiðinni á milli tónleika-
staða.“

Leigh segir það ótrúlegt að sjá 
hvernig allar mögulegar tegundir 
af tónlist koma frá landi sem hefur 
færri íbúa en margar borgir í 
Bandaríkjunum. „Oft eru ákveðnar 
stefnur ráðandi í heilu borgunum 
í Bandaríkjunum,“ segir hann. 
„En á Íslandi er ekkert eitt íslenskt 
„sánd“.“

Spenntur fyrir mörgu í ár
Í ár hlakkar Leigh til að sjá nýjar 
erlendar sveitir og hvernig þær 

íslensku hafa þróast á milli ára. „Ég 
er hrifinn af Fufanu og Sturlu Atlas 
og hlakka til að heyra nýju lögin 
þeirra,“ segir Leigh. „En það sem ég 
er spenntastur fyrir er að sjá sveitir 
sem ég hef aldrei heyrt um og upp-
götva glænýja íslenska tónlistar-
menn fyrir slysni. Á Airwaves finn 
ég oft alveg fyrir tilviljun eitthvað 
sem heillar mig upp úr skónum og 
ég elska það.

Á hátíðinni í ár ætlar Leigh að 
taka viðtal við Bob Lefsetz, sér-
fræðing í tónlistariðnaðinum og 
gagnrýnanda, sem er höfundur 
„The Lefsetz Letter“, sem er mjög 
vinsælt og áhrifamikið blogg um 
tónlist.

„Ég veit ekki alveg hvað við 
munum ræða. Viðtöl við hann 
eiga það til að öðlast sjálfstætt líf. 
En hann var talsmaður streymi-
þjónustu mjög snemma og mig 
langar að vita hverju hann spáir 
varðandi framtíð streymiþjónustu 
og hvort hann haldi að eitthvað 
komi í staðinn fyrir þá tækni,“ segir 
Leigh. „Mig langar líka mikið að vita 
hvernig hann byggði upp fyrirtækið 
sitt með tímanum og hvernig það 
er að hitta goðin sín og þau þekkja 
þig. Það er margt sem mig langar að 
ræða við hann og það á örugglega 
ýmislegt óvænt eftir að koma upp. 
Þetta verður áhugavert spjall og ég 
er mjög spenntur.

Ég hlakka líka til að sjá í hvaða 
átt nýja skipulagsteymið tekur 
hátíðina í ár,“ segir Leigh. „Allir 
skipuleggjendurnir hafa sett sitt 
mark á Airwaves og ég er mjög for-
vitinn að sjá hvað Sena gerir.“

Airwaves 
endurvekur 
ástríðuna
Leigh Lust hefur einstaka og djúpa 
reynslu af tónlistarbransanum og 
hefur verið viðriðinn Airwaves-hátíð-
ina allt frá byrjun. Það er margt sem 
heillar hann við hátíðina og hann er 
spenntur fyrir átjándu heimsókninni. Leigh Lust hefur verið viðriðinn Iceland Airwaves í langan tíma, eða frá því áður en fyrsta hátíðin fór fram í flugskýli á 

Reykjavíkurflugvelli árið 1999. GusGus var ein af sveitunum sem léku á allra fyrstu hátíðinni. MYND/HARI

Leigh Lust er gríðarlega spenntur 
fyrir átjándu heimsókn sinni á 
Airwaves. Hann vonast til að kynnast 
miklu af nýrri og skemmtilegri tón-
list og nýtur þess alltaf að koma til 
Íslands. MYND/ICELANDAIRWAVES

Leigh er spenntur að sjá hvernig Fufanu hefur þróast. NORDICPHOTOS/GETTY

Anna Ásthildur 
 kynningarstjóri

l �Snail Mail – frábær rokkgella, 
frábær lög.

l �Soccer Mommy – plata hennar 
Clean er frábær.

l �Blood Orange – ég hef lengi 
verið aðdáandi og get ekki beðið 
eftir því að sjá hann á sviði.

Will Larnach-Jones  
rekstrar- og markaðsstjóri

l �Aurora – ég hlakka mikið til að 
sjá hana aftur á Íslandi

l �Hugar – þessir strákar eiga eftir 
að verða stórt nafn!

l �Natalie Prass – ég elska þessa 
afslöppuðu og svölu popptónlist.

Florence and 
The Machine 
kom fram á 
Airwaves áður 
en hún varð 
heimsfræg.
nordicphotos/
getty

l �21.900 kr. er FRÁBÆRT verð fyrir 
rúmlega 230 hljómsveitir frá 26 
löndum.

l �Allir tónleikar eru innifaldir í 
armbandinu.

l �Ekki þarf að borga lengur sér-
staklega fyrir aðalviðburði

l �Armbandið gefur afslætti hjá 
sérvöldum veitingastöðum, 
sumum tónleikastöðum og hjá 
Cintamani.

l �Ef þú kaupir armbandið um 
helgina sparar þú pening!

l �Armbandið hækkar í verði 
mánudaginn 5. nóvember.

l Ekki missa af þessu tækifæri!

Tryggðu þér 
armband fyrir 
hækkun! 

HAM átti eftirminnilega tónleika á 
síðasta ári. MYND/SIGURÐUR ÁSTGEIRSSON

Elli Grill mætir aftur til leiks á 
Airwaves í næstu viku. MYND/RÚNAR 
SIGURÐUR SIGURJÓNSSON

Þeim sem vilja fylgjast með 
því nýjasta og ferskasta 
hverju sinni gefst nú kostur 

á að kaupa Airwaves-armband 
til lífstíðar (e. Lifetime pass) sem 
vissulega eyðir óþarfa áhyggjum 
því þá er sú vika einfaldlega bókuð 
út ævina og óþarfi að eyða frekari 
tíma í þá umræðu.

Áhugasamir geta farið á slóðina 
www.icelandairwaves.is/lifetime 
og kynnt sér málið. Þar er sérstök 
reiknivél sem reiknar út verðið 
fyrir hvern og einn, út frá mis-
munandi forsendum, t.d. aldri, 
tónlistarsmekk og fleiri þáttum og 
gefur þér tilboð. Allir geta skráð 
sig til leiks á hlekknum og eiga 
um leið möguleika á að vinna 
Airwaves-armband til lífstíðar. 
Er það ekki stórkostleg tilhugsun! 
Líttu inn og skráðu þig og þú gætir 
átt möguleika á einum skemmti-
legasta vinningi lífs þíns!

Airwaves 
armband til 
lífstíðar

GÓÐA SKEMMTUN
Á ÞESSUM VIÐBURÐUM!

ARI SHAFFIR
Harpa

16. nóvember

ÓLAFUR ARNALDS
Harpa 

18. desember

JÓL MEÐ SISSEL
Harpa

19. desember

JIMMY CARR
Háskólabíó & Hof
26. og 27. janúar

DARA Ó BRIAIN
Háskólabíó
3. febrúar

DYLAN MORAN
Háskólabíó

8. mars

JÓLAGESTIR BJÖRGVINS
Harpa

20. - 22. desember

SENALIVE.IS   |  #SENALIVE

EDDIE IZZARD
Harpa

31. mars

KEVIN BRIDGES
Háskólabíó
27. apríl

ED SHEERAN
Laugardalsvöllur
10. og 11. ágúst

Fyrsta Iceland Airwaves-hátíðin 
var haldin í flugskýli á Reykja-
víkurflugvelli árið 1999 þar sem 

m.a. GusGus, Sigur Rós og Quar
ashi komu fram. Á þessum tveimur 
áratugum hafa fjölmargar hljóm-
sveitir komið fram sem þá voru lítt 
þekktar en hlutu síðar nokkra eða 
mikla frægð um allan heim. Meðal 
þeirra listamanna sem komu fram á 
Airwaves lítt þekktir en urðu síðar 
vinsælir má nefna Florence and The 
Machine, Hot Chip, Sufjan Stevens 
og James Blake auk íslenskra sveita á 

borð við GusGus, múm, Of Monsters 
and Men, Ásgeir Trausta og Kaleo 
sem öll hafa notið nokkurrar vel-
gengni utan landsteinanna.

Margir frægir listamenn hafa 
einnig heiðrað okkur með nærveru 
sinni á tímabilinu og má þar nefna 
nöfn á borð við Suede, The Flaming 
Lips, Kraftwerk, Vampire Weekend, 
Kaiser Chiefs, John Grant, Klaxons, 
Keane, Mumford & Sons, Sinéad 
O’Connor, Fatboy Slim, Fleet Foxes 
og auðvitað Björk okkar Guð-
mundsdóttur.

Frægir fyrr og nú 

